
B |l Museum d’art dal Grischun a Cuira
cumpiglia var 8000 lavurs creadas ora-
vant tut dad artists grischuns u svizzers
da tut ils geners da l'art figurativ dal
18avel tschientaner fin al di dad oz. Ina
part da questa collecziun é exponida
permanentamain en laVilla Planta. Ledi-
fizi annex «Sulser» dat albiert a las var
tschintg exposiziuns annualas cun ca-
racter temporan. Il Museum d’art dal Gri-
schun, in dals trais museums chantunals, &
domicilia en la Villa Planta en il center da
la citad da Cuira. Ledifizi istoric, numna
tenor ses proprietari Jacques Ambrosius
von Planta,
¢ vegni con-
strui ils
‘1| onns 1874—
. 75 da lar-
chitect Jo-
hannes
Ludwig sco
residenza privata. La villa neoclassicistica,
en sia furma bunamain quadratica, ha ina
fatschada represchentativa cun in portic
purt da colonnas. Las sfinxs sin las duas
varts da la stgala, las picturas pompeianas
en il salun ela cupla colurada en aur da ma-
niera bizantina renvieschan a I'activitad dal
proprietari sco martgadant en Egipta, spe-
zialmain ad Alexandria. La culminaziun da
quest «orientalissem» furma la mesaglina
sin il spitg da la cupla.

Da la villa al museum d'art

Curtavantsiamort, 'onn 1898, ha Jacques
Ambrosius von Planta vendi la chasa a la
Viafier retica che 'ha da en locaziun dapi
Ponn 1919 al chantun Grischun per intents
culturals. Conn 1957 ha il chantun Gri-
schun la finala cumpra la chasa.

Per las collecziuns da la scienza natirala
ha Parchitect Walther Sulser construi il
1927 in museum da la natira e dal parc na-
ziunal gist sper la Villa Planta, entant che
quella ¢ vegnida adattada als basegns d'in
museum d’art. Il 1981 ha il Museum da la
natira survegni in agen edifizi nov, ed il sim-
pel bajetg da dus plauns, l'uschenumna edi-
fizi da Sulser, & vegni collid sur ina passarella
cun la Villa Planta e duvra da 1a davent uni-
camain per las exposiziuns temporaras dal
Museum d’art.

Il cumenzament dals onns 1960 sa
chattava la Villa Planta en in nausch stadi.
Gia quella giada han ins pensa da sanar e
da renovar la chasa. Igl ¢ schizunt sta en
discussiun da demolir la Villa Planta e da
construir in edifizi nov. Suenter numerusas
cuntraversas politicas ha la Regenza publi-
tga ina concurrenza d’architectura il cu-
menzament dals onns 1980 per sanar la
Villa Planta e per engrondir il Museum
d’art dal Grischun. Il Cussegl grond n’ha
dentant betg accepta las propostas. El ha
unicamain concludi da restaurar e da sanar
la Villa Planta. Il credit ch’era necessari per
quest intent ¢ vegni approva cun gronda
maioritad da las votantas e dals votants gri-
schuns. Suenter las lavurs da restauraziun
e da renovaziun da la Villa Planta ch’han
durd prest trais onns e ch’én vegnidas exe-
quidas sut la direcziun da la cuminanza
dals architects Peter Zumthor, Peter Ca-
londer e Hans-Jorg Ruch ha il Museum
d’art dal Grischun pusp¢ pudi avrir sias

Il Museum d’art dal Grischun

Lieu d’exposiziun per artistas ed artists da quatter differents tschientaners

portas cun in act festiv il cumenzament da

l'onn 1990.

Istorgia da la collecziun
dal Museum d'art

Lonn 1900 ha I'Uniun grischuna d’art cu-
menza a rimnar ina collecziun d’art. Gia
daditg &si dentant 'incumbensa da la fun-
daziun «Collecziun grischuna  d’arv»
d’acquistar cun cleras finamiras ovras per il
Museum d’art dal Grischun, e quai per aug-
mentar commensuradamain ils effectivs.
La collecziun cumpiglia en il fratemp circa
8000 ovras d’art da tut ils geners da l'art fi-
gurativ e sextenda da la perioda a partir dal
18avel tschientaner fin al di dad oz. Ina
pitschna part dals effectivs ¢ exponida per-
manentamain sin trais auzadas da la Villa
Planta. Quai én cunzunt ovras d’artistas e
d’artists grischuns u svizzers. Cun gruppas
d’ovras cumplessivas én represchentads An-
gelika Kauffmann, Giovanni Segantini,
Augusto Giacometti, Giovanni Giacomet-
ti, Alberto Giacometti, Ferdinand Hodler,
Ernst Ludwig Kirchner, ils represchentants
da la gruppa «Rot-Blau» ed artistas ed ar-
tists grischuns contemporans sco Matias
Spescha, Not Vital, HR Giger, Pascale Wie-
demann u Jules Spinatsch. Ina plazza fixa
en la preschentaziun da la collecziun ha er
Part cun medias che cuntegna installaziuns
davideo da Zilla Leutenegger u da Gabriela
Gerber e Lukas Bardill.

En ledifizi annex han lieu annualmain
circa tschintg exposiziuns. Ultra d’exposi-
ziuns tematicas e da vistas d’art istoricas e
modernas dal Grischun datti adina puspe
preschentaziuns, exposiziuns en gruppas e
retrospectivas d’artistas e d’artists svizzers e
grischuns ed en intervals irregulars er expo-
siziuns d’art contemporan internaziunal.

Truvaglias da la collecziun
En ina broschura accumpagnanta a 'expo-
siziun permanenta preschenta il Museum
d’art maletgs e sculpturas dals artists ch'én
represchentads cun gruppas d’ovras. Qua
in pitschen insatg:

En lautopurtret d’Angelika Kauffmann
(1741-1807), picturd enturn il 1780, sa
represchenta ina da las pli impurtantas ar-
tistas dal 18avel tschientaner en la veglia-
detgna da circa quaranta onns. Lartista ha
gist serra ina mappa da dissegnar e drizza
legliada vers il contemplader. En la vart
dretga dal maletg ves'ins ina mesa statua da
la dieua Minerva, la protectura dals ma-
stergnants e dals artists. Cun quest motiv
exprima Angelika Kauffmann d’ina vart
chella sa chapescha sco artista e chella
vegn protegida da la divinitad, da l'autra
vart er ch’ella ¢ in'aderenta da l'art classi-
cistic.

Augusto Giacometti (1877-1947) ha
malegia a partir dal 1910 plirs maletgs
d’ieli en format grond che consistan da
pitschens tacs da colur pastus che paran
da sa sparpagliar libramain sin la surfa-
tscha dal maletg. Lovra Fantasie iiber eine
Kartoffelbliite n’ha betg ina contura e re-
nunzia a la tridimensiunalitad en il senn
tradiziunal. Ella sa cumpona unicamain
da blers tacs alvs, mellens, lila, violets e
verds pli gronds e pli pitschens. Lartist sa
fida cumplainamain da I'intensitad e ma-
terialitad da las colurs per svegliar en il
contemplader I'idea d’in champ da tartuf-
fels che flurescha ed undegia miaivlamain
en il vent. Augusto Giacometti ¢ std in
dals emprims artists dal 20avel tschienta-
ner che ha concedi a la pictura in’autono-
mia quasi totala e ch’ha ristgd il pass a
I'abstracziun.

Giovanni Segantini (1858-1899) vala
sco renovatur da la pictura da las Alps. El
ha supera la surelevaziun patetica e la trans-
figuraziun idealistica da la natira en lart. 1l
mund alpin cun sia glisch intensiva ha sve-
glid ina nova chapientscha per la pictura en
Partist d’origin talian. El ha mess las colurs
puras cun penelladas finas e pastusas en
moda parallela ed usché stretga ina sper
Pautra che las singulas colurs suneschan a
colurs maschadadas pir en ils egls da la con-
templadra u dal contemplader (divisiunis-
sem).

Truvaglias da la collecziun dal Museum d’art dal Grischun: I'autopurtret d’Angelica Kauffmann, «Fantasie iiber eine Kartoffelbliite»
d’Augusto Giacometti e «Peinture 2» da Matias Spescha.

Il Museum d’art é domicilia
en I'edifizi neoclassicistic da
la Villa Planta.

Ils purtrets d’Alberto Giacomerti (1901
1966) sa caracteriseschan tras I'inscunter
direct cun 'uman e trasla represchentaziun
intensiva da la persunalitad dals purtretads.
Suenter lungs studis preliminars da dissegn
ed emprovas da modellar ha Alberto Gia-
cometti chatta ils onns 1950 in stil plastic
che planivescha las figurasen il profil e sten-
daellas enl'autezza. Sin fundament da quai
e da la surfatscha structurada vegn l'egliada
dal contemplader drizzada adina puspé vers
la part dals egls che revelescha I'intern da la
sculptura. Model stevan per el tranter auter
savens ses frar Diego, ses amis da Paris e sia
dunna Annette.

Fermamain impressiuna da las munto-
gnas ha lartist tudestg Ernst Ludwig
Kirchner (1880-1938) malegia Tavau en
numerusas lavurs. Malgra che Tavau, sia
patria elegida, era da lez temp gia daditg
sa sviluppa d’in lieu da cura magic ad in
lieu d’enviern e da sport popular, ha
Kirchner picturd en il maletg Blick auf
Dauwos la citad creschenta sco vischnanca
coerenta e ’ha integra en in fund da la val
tranter flancs da muntognas, guauds e
saivs. En realitad ¢ la val bler pli averta; la
solitariadad ed er las fermas colurs servi-
van a Kirchner per surelevar e per aug-
mentar 'expressivitad.

Entant che Matias Spescha (1925-
2008) malegiava l'entschatta dals onns
1950 anc per gronda part figuras femini-
nas en pe, n'¢ il stil figurativ strusch pli ve-
saivel en Peinture 2. Lovra che sa cumpona
da quadrets da colur semigeometrics, sa ca-
racterisescha tras si’'armonia ed in vocabu-
lari da furmas che dattan in’impressiun ar-
caica. Cun malegiar suren e lavar davent
adina puspe la colur sin la juta, ha quella
survegni in effect sazia e profund. Malgra
la colur monocroma en tuns stgirs, vegn il
maletg penetrd d'ina glischur miaivla sco
dad aur.

La ferma influenza dal lieu da derivan-
za da Not Vital (*1948), 'Engiadina Bas-
sa, s’exprima en ses art surtut en ils motivs
d’animals, per exempel en la lieunga da
vatga Tongue culada en bronz e surtratga
da patina verda. La lieunga vegn pre-
schentada sco ina trofea da chatscha u in
totem, sco in toc custaivel e magic. Ella fa
allusiun a la relaziun da 'uman cun ils
animals ed al ciclus da la schendrientscha,
vita e mort.

In museum che cuntenta
ils basegns actuals
Pervia dala mancanza da spazi, ch'exista gia
dapi decennis, na cuntenta la situaziun
funcziunala ed architectonica actuala dal
Museum d’art dal Grischun betg pli. Gia
en la concepziun chantunala da museums
dal'onn 1976 ¢ vegni cumprova in basegn
da spazi da 3800 m? per il Museum d’art.
Lengrondiment architectonic che la Re-

genza propona actualmain per il museum
duai eliminar las mancanzas d’infrastructu-
ra e crear localitads da museum modernas.
En il futur pudess vegnir preschentada ina
part commensurada da la collecziun d’art
dal Grischun e pudessan vegnir surpiglia-
das dapli exposiziuns temporaras attracti-
vas d’auters museums d’art. Oz pon vegnir
mussads al public mo 3% da l'entira col-
lecziun d’art en Pexposiziun permanenta
dal museum en la Villa Planta, ed in spazi
minimal per exposiziuns temporaras en
Pedifizi Sulser permetta da realisar mo pau-
cas cooperaziuns attractivas cun auters mu-
seums.

Per schliar ils problems da spazi ha la
Regenza grischuna lantscha ina concur-
renza d’architectura internaziunala e
tschertgd propostas per remplazzar 'edi-
fizi Sulser tras in nov edifizi annex. Il
mars 2012 ha ina giuria elegi or da 18
projects concurrents il project dal biro
d’architectura Barozzi Veiga da Barcelo-
na cun il titel «Die Kunst der Fuge» sco
project victur. Il cumenzament da las la-
vurs da construcziun ¢ previs per 'octo-
ber 2013; lavertura dal museum d’art
engrondi per il sectember 2015. Ils custs
d’investiziun per lengrondiment dal
museum importan 28,5 milliuns francs.
Questas investiziuns bruttas sa scuntran
cun entradas da 20 milliuns francs or
d’ina donaziun liada ad in intent spe-
cific.

Offertas per

pitschen e grond

Visitas guidadas: Visitas guidadas
publicas han per regla lieu la
gievgia a las 18:00. Sin dumonda
organisescha il museum er visitas
guidadas ed occurrenzas spezialas
per gruppas, firmas, uniuns etc.
en la collecziun ed en lexposi-
ziun temporara. Per uffants, per
persunas creschidas e per classas
da scola han lieu lavuratoris
structurads tenor basegns indivi-
duals. Quels tractan la collecziun
ul'exposiziun temporara actuala.

Ateliers  per  uffants:  Tar
mintg exposiziun temporara han
lieu ateliers per uffants mintga-
mai la mesemna suentermezdi.
Durant Poccurrenza da duas uras
emprendan ils uffants ad enconu-
scher l'exposiziun e sa fatschen-
tan pli profundamain cun singu-
las ovras. En l'atelier pon els alura
approfundar lur impressiuns e
lur enconuschientschas ed ap-
plitgar quai ch’els han emprendi.
Da temp en temp han er lieu ate-
liers per uffants en lingua ru-
mantscha.

Visitas guidadas per classas da
scola: Classas da tut ils stgalims da
scola han la pussaivladad da re-
servar ina visita al museum che
vegn guidada da I'intermediatura
d’art. Ina tala visita guidada dura
90 fin 120 minutas. En furma da
gieu sa fatschentan las scolaras ed
ils scolars cun I’art; observar, con-
statar, barattar e pertschaiver ¢n
temas centrals dal lavuratori. En
Patelier ési ultra da quai pussaivel
d’approfundar I'observaziun da
Part en gruppas pli pitschnas. Las
occurrenzas én gratuitas per tut
las classas da scola.

La preschentaziun:

Dossiers «Museum d’art dal Gri-
schun»

Dapli infurmaziuns:
chatta.ch/?hiid=137

